
The last decade of the XX century in Kosovo marked some poetic peculiarities with
the following characteristic traits: female poetic works were published as well as poetry
written in jails, further we witnessed publishing of poetic works of senior authors as well
as a considerable number of poetic works of young authors presented for the first time to
the reader.

Hyrje

Kérkimi yné pér poeziné shqipe t€ Kosovés té botuar né fund t€ shekullit XX
shénon njé pérpjekje pér té sjell€ ide té reja dhe kuptim té ri pér poeziné e njé deka-
de té réndé€sisshme pér historiné letrare dhe socio-politike t&€ Kosovés. Ndonése, né
vazhdimési jané béré studime, pérséri krahasuar me studimet e shumta mbi poeziné
bashkékohore t€ Kosovés, dekada e fundit e shekullit XX mbetet mé e mangét. Ky
boshllék mund t€ jeté edhe pér faktin se €shté nj€ nga dekadat mé produktive té she-
kullit dhe se shénon disa fenomene letrare qé€ deri né fillim t€ viteve "90 ose ishin
té fjetura ose t€ fshehura, si¢ éshté rasti me krijimtarin€ e gjeré poetike t€ autoreve
femra dhe me publikimin e poezisé s€ shkruar né mjedis burgu. Megjithaté, kjo
dekadé shénon edhe vazhdimésiné e botimeve té autoréve t€ brezit t€ déshmuar dhe

vlerésuar nga kritika letrare shqipe, por edhe botimet e reja té poetéve q€ u shfagén
para lexuesit né dhjetévjetéshin e fundit t€ kétij shekulli. Puna jon€ me veprat e
pérmendura realizohet duke interpretuar, sqaruar, analizuar dhe krahasur elemente
té veganta poetike me g€llim té krijimit t€ nj€ perspektive epistemiologjike pér poe-
zin€ e nj€ dekade. Kérkimet jan€ t€ bazuara n€ aspektin teorik dhe pragmatik t€ disa
metodave t€ njohura letrare dhe t€ mbéshtetura n€ korniza ekzistuese teorike. Me-
todat kérkimore né té cilat €shté bazuar puna joné€ i pérkasin: metodé€s strukturale,
metodés fenomenologjike dhe metodés s€ shkencés letrare krahasuese. Megjithaté,
pér faktin se studimi i letérsisé dallon nga shkencat tjera q€ pérdorin metoda fikse
studimore pér té arritur njé q€llim té caktuar shkencor dhe se letérsia nuk e ka kété
qé€llim, puna joné mbéshtetet edhe né€ pérceptimet subjektive, bazuar n€ mundésité
q¢ krijohen nga kritika impresioniste e cila mbéshtetet né shijen e lexuesit dhe pér-
ceptimin e tij subjektiv.

Shekulli XX né letérsiné shqipe €shté i njohur pér prodhimin e té gjitha zhan-
reve letrare: prozés, dramés, kritikés, studimeve letrare dhe poezisé e cila éshté
vazhdimési e shekullit paraprak (Hamiti 2002a: 556-557), megjithése poezia lirike
€shté zhanri letrar mé i eksploruar nga autorét shqiptar né pérgjithési, mund té jeté
edhe zhanri mé i pélqyer dhe mé i dashur. Kur ndalemi te letérsia e Kosovés (e
ndértuar nga té€ gjitha zhanret letrare), pas shpalljes s€ pavarésis€ s€¢ Shqipérsi€ ajo
&shté kushtézuar nga historia e saj (Krasniqi 2018: 99), cka do té thoté se procesi
1 krijimit t€ let€rsisé €shté né relacion t&€ ndérlidhur me procesin historik e politik
dhe késhtu si¢ u krijua edhe duhet té lexohet, pavarésisht se pér kritikén e shek. XX
rrethanat e kohés s€ shkrimit nuk jané relevante. Megjithaté, letérsia e Kosovés,
rrjedhimisht poezia qé i pérket dekadés sé fundit t&€ shek. XX, kérkon té lexohet
pa e pérjashtuar kontekstin social dhe politik, pér faktin se ka ndikuar dukshém né
procesin e zhvillimit t€ saj. N& historin€ letrare t&€ Kosovés, vitet e fundshekullit té
kaluar jané té€ shénuara si vitet e padrejtésive mé t€ médha qé€ jané béré ndaj popullit
shqiptaré qé nga shpallja e pavarésisé s¢ Shqipéris€ (1912), periudhé e cila ndau ter-
ritoret shqiptare né disa pjesé€. Prandaj, duke béré pérpjekje pér ta ruajtur kontekstin
e kohés (pavarésisht se pér kritikén e shek. XX rrethanat e kohés sé¢ shkrimit nuk
jané relevante), do té sjellim vegori dhe fenomene poetike t€ poezisé s€¢ Kosovés qé
1 pérket fundit t€ shekullit XX.

Njé proces poetik dhjetévjecar - njé dekadé poetike

Kur flasim pér ndikimet e jashtme né poezi, konkretisht relacionit né¢ mes t&
autorit, veprés dhe situatés, kemi parasysh rrezikun e vlerésimit t&€ veprés, pér faktin
se duhet njohur kontekstin nga perspektiva t€ ndryshme dhe se duhet patur njohuri
té thella té situatés q¢ mund t€ kené 1én€ gjurmé te poezia. Prandaj, n€ kété punim do
té paragesim fenomenet dhe vegorité e pérgjithshme qé né térési pérfagésojné kri-
jimtaring e dekadés. Rrjedhimisht, jemi koshient se jashté kétij shkrimi do t€ mbesé
njé€ pjesé e konsiderueshme e veprés poetike té késaj dekade.

Dhjetévjetéshi i fundit i shekullit XX, poeziné shqipe té¢ Kosovés e karakte-
rizon me fenomene te reja t€ lidhura me ndryshimet sociale e politike t& kohés qé

domosdoshmérisht lan€ gjurmé né€ poezi. Prandaj, né€ kété kérkim véshtruam zhvil-
limin diakronik t€ poezis€ sipas vecorive té sistemit poetik, strukturés dhe funksio-
nit t€ saj, por edhe relacionit ontologjik ndérmjet poetit dhe lexuesit.

Fillimisht, kjo dekadé karakterizohet pér ndryshimet dhe orientimet e reja qé
merr poezia shqipe e Kosovés, duke u nisur nga tematika qé shpreh shqetésimet dhe
preokupimet e shoqérisé kosovare né pérgjithési, t€ lidhura me identitetin kombétar
dhe krizén politike e sociale si shqetésime bazike té njé dhjetévjecari. Po ashtu, és-
hté karakteristiké edhe pérodrimi i gjuhé&s figurative né€ nivel t€ larté, si pérpjekje e
poetéve pér t&€ shprehur mendimin pérmes kuptimeve té dyta t€ fjaléve. Kjo ményré
e re komunikimi vjen e imponuar nga rrethanat e krijuara politike, persekutuese pér
intelektual€, poet dhe qytetaré “kryengrités” né emér té sé drejtés s€ barabarté pér té
gjithé. Pjesé e kauzés dhe temave pér t€ drejtat dhe lirit€ e njeriut, u béné edhe poetet
e reja q€ heshturazi krijuan njé fenomen té ri letrar qé karakterizon dekadén, praniné
e shtuar té gruas kosovare né€ nivelin autorial. Deri né fillim t& viteve '90, gruaja
shqiptare ¢ Kosovés ishte personazh i ¢muar né€ krijimtariné poetike té poetéve,
por rrallé mund ta gjeje si autore. Njé tjetér fenomen poetik mund té€ konsiderohet
poezia e migracionit, g€ shénon kété dekadé pérmes prirjeve té jashtézakonshme té
poetéve t€ rinjé emigranté. Si fenomen, poezia e migracionit mund té€ lexohet edhe
né kontekstin politik, psikologjik, dhe sociologjik me géllim qé t€ marrim kontribu-
te t& vecanta pér t€ ploté€suar perspektivén letrare. Fenomenet me bazé gjinore dhe
ato t€ migracionit pérveg se hapén perspektiva té reja, sollén vlera té reja tematike
dhe semantike.

Botimet e poezive té shkruara né rrethana té jashtézakonshme burgu, t€ njo-
hura tani si poezi burgu, sjellin njé kategori t€ re né rrafshin e pérgjithshém poetik.
Ndonése, edhe sot kjo kategori e poezisé dhe gjithé letérsia e shkruar n€ mjedis bur-
gu, hyné né kuadér t€ letérsisé sé pabotuar plotésisht pér shkaqe té natyrés politike
dhe sociale. Né¢ rrafshin krahasimtar né mes shkrimeve dhe botimeve té letrave té
burgut q€ autorét shqiptaré shkruan né¢ Kosové dhe Shqipéri, dilemat dhe situatat
jané péraférsisht t€ njéjta. Akademik Shaban Sinani, né nj€ studim kushtuar letérsisé
sé pabotuar, letérsin€ e burgut e kategorizon si letérsi té dyshimit, pér faktin se njé
pjesé e saj nuk &shté botuar, por edhe ajo qé€ €shté botuar konsiderohet e dyshimté
pér shkak té ndérhyrjeve q€ mund té€ jené béré dhe qé véné né piképyetje vullnetin
e autorit (Sinani 2012: 8). N¢& fund, dy kategorité mé produktive mbesin ajo e brezit
té autoréve t€ formuar dhe e poetéve t€ rinjé.

Né térési, korpusi poetik 1 Kosovés gjaté dhjetévjecarit t€ fundit t€ shek XX
vlerésohet té jet€ mé voluminozi krahasuar me dekadat paraprake. Kjo pérfshirje
tejet e gjeré, két€ dekad€ poetike e radhité si mé t€ pasurén sa i pérket krijimeve
té zhanrit t€ lirikés. Pér studimin e pérgjithshém té veprave g€ sot shénojné kété
dhjetévjecar, kérkohen njohuri t&€ veganta nga fusha sociale, politike dhe antopolog-
jike. Prandaj, kemi zgjedhur qé kérkimi yné té trajtoj zhvillimin e pérgjithshém té
procesit poetik, kategorive t€ médha té poezisé té cilat mund t&€ quhen edhe fenome-
ne poetike si dhe vegoritée tyre semantike.

Poetét e brezit té déshumar, mund t€ vegohen si poeté q¢€ kérkimet e tyre
letrare i pérqéndrojné né trashégiminé e vet shpirtérore dhe kulturore. Prirjet e tyre
1 ndérlidhin me té tashmen dhe me trashégiming, rrymat moderne té letérsisé dhe
me letérsiné sociale né kérkim t& autenticitetit (Hamiti 2002a: 555). Poetét e kétij
brezi, botues t€ poezive edhe gjaté viteve '90, nuk iu ndané temés nacionale, vegse
né poezité e késaj kohe thelluan kuptimet figurative duke theksuar simbolin, ironiné
dhe alegoriné, si figura qé mbronin kup imet e para nga mbikéqyrja politike. Derisa
vitet e "90 jané tregues i njé situate t& trazuar pér Kosovén dhe popullin e saj edhe
pérpjekjet orientoheshin drejt ruajtjes s€ identitetit shqiptar, mbijetesés sociale, eko-
nomike dhe kulturore té vendit. Jeta zhvillohej larg ritmeve normale t€ shumicés sé
vendeve ballkanike, si pasojé e ndryshimeve politike n€ ish-Jugosllavi nga té cilat
Kosova pésoi thuajse mé sé shumti krahasuar me njésité tjera q€ e pérbénin até.
Krjiimi i vegorive té pérbashkéta, ndodhé pér faktin se gjaté kétij dhjetévjecari té
gjithé poetét (pérfagésues) jané t& pérfshiré drejtpérsédrejti n€ situata nxité€se dhe
konflikte, ¢ka ndikon né ngacmimin e tyre emocional, si pasojé e shtypjes, dhunés
dhe keqtrajtimit. Kjo situaté e réndé krijon kriza emocionale dhe drama subjektive
si pasoj€ e mohimit té liris€ né ményré arbitrare, mohimit t€ sé drejtés pér siguri per-
sonale, s€ drejtés pér arsimim né€ gjuhén amétare, mohimi i s€ drejtés pér shprehje
té liré, pér zhvillim t& kulturés, pastaj mohimi i s€ drejtés pér mbrojtje nga format e
ndryshme té keqtrajtimit duke pérdorur torturén, sjelljen poshtéruese dhe ¢njerézore
ndaj njé etnie q€ pretendonte té jetonte dinjitetshém né atdheun e vet. Situata e réndé
socio-politike, prodhoi shqeté€sime me efekte né shumé procese pérfshiré ato mé vi-
talet: proceset arsimore, kulturore dhe letrare etj. Kur krizén e brendshme e shohim
né kontekstin ballkanik, kujtojmé ideté e historianes bullgare Maria Todorova, té
pérfshiré né librin “Ballkani imagjinar”, ku perveg se sjell rezultatet e hulumtimeve
té rrugétimit ballkanik, hulumtimin mbi ontologjiné e Ballkanit, sfidat politike, kul-
turore dhe historike qé€ kané kaluar popujt gjaté bashkéjetesés qindravjecare, nxjerré
idené e ndikimeve dhe rolin e fuqishém q¢€ ka #etri né konfliktet ballkanike (Todo-
raova 1999: 163-171).

Né rrafshin estetik, autorét e kétij brezi, figuruan ngjarjet dhe emocionet sh-
pirtérore kryesisht me simbole té lidhura pér vendlindjen, fémijériné dhe ményrén e
jetésés s€ vendeve prej nga vinin. N& kété formé figura e gurit, si njé nga shprehjet
mé t€ shpeshta letrare t€ késaj kohe transmeton kuptime me motive t€¢ shumta qé
vijné nga emocionet e krijuara nga heshtja, géndresa dhe durimi. Me kuptime té
shuméfishta e gjejmé edhe figurén e malit. Varésisht nga konteksti, jo rrallé heré
mali mund t€ interpretohet si figuré q€ shpreh jetégjatésing, fort€sin€, pengesén.
Azem Shkreli éshté nga poetét e njohur g€ me pasion pérdor figurén e gurit dhe
malit pér te dhéné kuptime t&é ndyshme (Shkreli 2006: 115):

Pérséri te ky gur i miré
Dhe ilirisht i lashté rri uné rri fjala,

Pastaj (Shkreli 2006: 103):

Ju rroni sa malet
Dhe mali shéndet t u keté.

Figurat personale me bazé né vendlindje jané té shpeshta edhe né tri veprat e
késaj dekade t€ poetit Sabri Hamiti. Ndér té gjitha, pa dyshim se figura mé e njohur
mbet ajo e lules. Luléxheneti dhe lulékugja, jané nga figurat simbole té fshatit prej
na vjen poeti (Hamiti: 2002b):

Pres si pérheré errésim rreth veti
Vdes né pranvere né lulexheneti
dhe

Sot me njihni pi léngun e jetés
Lulja ka vdekur pi léngun e saj
ose

Sot me njihni pi léngun e jetés
Lulja ka vdekur pi léngun e saj.

Te ky poet, figura e lules pérvec se €shté njé nga figurat mé personale népér-
mjet sé€ cilés poeti figuron gjendje emocionale, ajo kthehet né simbol t€ poezis€ sé
Hamitit pér t€ transmetuar kuptime té reja pértej atyre té zakonshme. Ky vlerésim
vjen si rezultat 1 bazuar né teorité e letérsis€ qé vlerésojné se figura e pérséritur sh-
pesh jep simbolin dhe se poezia e shkruar me gjuhé figurative gjeneron kuptime té
figurshme qé t&€ zakonshmes i japin kuptim té jashtézakonshém nén dritén e reflek-
tuar nga shpirti dhe bota e poetit (Rrahmani 2003: 99).

Pérve¢ ndikimeve nga ambienti gjeografik, jané t€ pranishme edhe figurat
me ndikime nga ambienti kulturor, si shenja autentike t€ vendlindjes karakteristike
pér ndértimet e késhtjell€s, kullés e urés s€ gurit si pjesé e trashégimisé kulturore
(Shukriu 1990: 13):

Shkémb mbi shkemb

U ngrite

Mé paré se kohé e gurit...
Meé rréfe kur takove ilirét
Sa té qeshi zemérguri gaz....
E romakét kur i pe

Qé t'i vodhén fushat...
Défto, kalo e pagojé

Pér topat mbi supe

E shpatat harkore

Qé t'i prisnin gjymtyrét

213



Mimoza HASANI PLLANA

Pér thepat

Qé i shkule nga gjiri

Kur kuptove, ti urtési e qytetit

Se

Peréndia nuk fliste shqip

Défto pér tregétarét qé i mbajte né prehér
E té shitén né treg.....

Vleré€simet se poetét, pérveg figurave t€ vendlindjes, u frymézuan edhe nga
kodi etik shqiptar, si frymézim qu ju krijojné€ ndjenjén e t& qenit pérgjegjés pér
fatin kolektiv Kosovar (Aliu 2013: 9), vegojné poetin Ali Podrimja, qé né raste té
caktuara si rezultat i refuzimit ndaj regjimit jugosllav dhe serb p&€rmes fjalés poeti-
ke, €shté krahasuar me poetin me prejardhe hebreje Osip Mandelstram, qé pérmes
vargut poetik shprehte kundérshti ndaj regjimit t& Stalinit (Prietro 2010: 1-16). Poeti
Podrimja, pohon se situatat personale dhe kolektive e shtyné t€ shkruaj poezi dhe se
ndjenjat shpirtérore, ngjarjet e médha dhe padrejtésité ndaj popullit té tij e béné té
shkruaja poezi”(Goldwyn & Hoxha 2012).

Poetét e njohur té kétij brezi q¢ shénuan dekadén me botimet poetike jané:
Azem Shkreli, Nata e Papagajve (1990), Liriké me shi (1994), Zogj dhe guré
(1997), Ali Podrimja, Zari (1990), Né bisht té sorrés (1994), Buzéqgeshja né kafaz
(1994), Ishulli Albania (1998), Din Mehmeti; Gjaku gé kéndon (1993), Prapé fil-
limi (1996), Lumturia éshté mashtrim (1999), Edi Shukriu; Néngielli (1990), Sabri
Hamiti;Kaosmos, ABC dhe Melankolia, Rrahman Dedaj; (1987), Dreqi nuk plaket
(1991), Kryqézim hijesh (1997).

Vepa poetike e autoreve femra, shénon njé nga vecorité themelore té deka-
dés, qé sot mund té analizohet si njé fenomen letrar qé€ gruan e kthen né pozicionin
krijues, n€ autore, nga pozicioni i personazhit si¢ isht€ né€ veprén letrare t€ poetéve.
Deri né fillim t€ viteve 90, t€ shekullit XX, letérsia shqipe né pérgjithési njeh pak
gra poete, aq mé pak ajo e Kosovés. Edi Shukriu €shté nga poetet e para qé botoi
pérmbledhje poezish dhe u vlerésua pér arritjet estetike dhe pér jeté€simin artistik
té shpirtit poetik feméror (Krasniqi 2016: f 275). Botimin e paré¢ poetik, Shukriu e
sjell né vitin 1972 me p&rmbledhjen “Sonte zemra ime feston”, ndérsa me botimin
e dyté, “Néngielli, shénon hapjen e dekadés sé fundit t€ shek. XX. Kjo dekadg¢, si
asnjé tjetér shénohet edhe me emrat e shumé poeteve té reja q€ pasuruan poeziné e
Kosovés né rrafshin tematik bazuar né ¢éshtjet gjinore, shqetésimet pér pozicionin e
gruas né raport t€ pabarabarté me burrin né shoqéri, shqetésimet tjera nga pérditsh-
méria e jetés kosovare, fragmente nga periudha t€ vecanta t€ historis€ nacionale dhe
tematika t€ lidhura me statusin social dhe kulturor t€ gruas shqiptare dhe europiane.
Megjithaté, né poeziné e autoreve t&€ Kosovés, n€ kété shtrirje kohore, tematika na-
cionale me elemente nga pérditshmeéria e jetés kosovare dominon mbi tematikat me
karakter universal. Céshtjet gjinore dhe avansimi i gruas shqiptare né shoqéri né fil-
lim té viteve '90 (shek XX.) fillon népérmjet poezisé dhe shnédérrohet né kauzé qé

vazhdon edhe sot. Poetja, Xheraldina Buginca Vula, n€ poeziné e saj t€ pérmbledhur
te libri “Me bisht syri” (1995), i ¢aset problematikave shogérore, n€ veganti rapor-
teve gjinore duke u pozicionuar né€ anén e femrés kosovare, né¢ mbrojtje té drejtave
té saj dhe duke shprehur gjithé revoltén poetike né adresé t€ botés mashkullore. Njé
qasje e pérafért tematike e karakterizon edhe poeziné e poetes Hida Halimi dhe deri
diku poeziné e Fake Rexhés. Megjithése Fakete Rexha, shkon pértej temave lokale,
duke poetuar dashuriné dhe vdekjen, ajo hyné né kategoriné e poeteve q¢€ trajtojné
tematika me pérmasa universale, derisa dashuria bashké me vdekjen pérheré kané
gené dhe jané dy tema géndrore té leté€rsisé né nivel global. Poetet e reja qé shénuan
kéteé dekad€ me botimet e tyre nuk jan€ pak. Pér két€ punim, ne morém né shqyrtim
veprat e autoreve: Fakete Rexha,Mal me firymé (1990) Naime Beqiraj, Mbi Siparunt
(1990), Xheraldina Buginca Vula, 4 street cat (1999). Po ashtu, pér veprat poetike
té botura gjaté viteve '90 jané t€ njohura edhe poetet: Doniké Gashi, Elviré Dur-
mishi, Ganimete Lekaj, Ganimete Podvorica, Hajrie Maksutaj, Hida Halimi, etj.
NEé rrafshin tematik, poetet e kétij brezi, ndonése sollén vlera tematike me karakter
universal, pérséri mbetén tek temat lokale, kryesisht influencuar nga konteksti so-
cial. N& njé kohé t€ réndé pér shqiptarét e Kosovés, kur dhuna ndaj popullit shqip-
tar€ bashké me mohimin e té drejtave elementare pér jetén, pér kulturén e gjithcka
shqiptare ushtrohej ¢do dité nga regjimi politiko-ushtarak serb, ishte i pamundur
géndrimi indiferent i poeteve pérballé njé situate t€ till€ e cila medoemos reflektohet
né poeziné e tyre brenda disa tematikave. Poetet e dekadés, sot jané t&€ njohura pér
lexuesin shqiptaré edhe pér angazhimet dhe jetén aktive n€ funksion t€ promovimit
dhe avancimit té vlerave gjinore né t€ gjitha nivelet e shoqéris€ kosovare.

Vepra poetike e diasporéskosovare, nxjerr né pah tendencat e poetéve pér ru-
ajtjen e lidhjes kulturore letrare me atdheun. Poetét e emigruar nga Kosova, pavaré-
sisht vendqéndrimit, gjaté késaj dekade, u pérpogén g€ veprén e shkruar né shtetet
europiane t'a publikonin né Kosové dhe n€ vendin ku jetonin. Kemi prova se poezia
e diasporés e publikuar gjaté kétij dhjetévjecari gézon respektin e audiencés shqip-
tare e t€ huaj dhe vlerésohet lart€ nga kritika. Vepra poetike e diasporés kosovare,
&shté vazhdimési e tradités shqiptare pér krijimin letrar né diasporé€. Shkrimtarét e
mérguar, ndonése té shképutur fizikisht me kulturén e vendit, nuk ndaluan sé¢ kri-
juari n€ gendrat europiane ku zhvilluan krijimtarin€ letrare duke ndjekur metodén
e dygjuhésisé pérmes sé€ cilés poetét shqiptaré lan€ gjurmé né letérsité e vendit ku
emigruan. Poeti kosovar Anton Marku, emigrant n€ shtetin austriak, t& shkruarit e
poezis€ e vleréson si njé nga ményrat népérmjet s€ cilés autorét shqiptaré sollén
njé frymé té re né letérsin€ austriake, si pér nga temat qé trajtonin, stilin e shkrimit
apo qasja ndaj fjal€s s€ shkruar, si shenjézim estetik (Hasani Pllana 2019: 31-35).
N¢é depértimin e poezisé shqipe né kulturén europiane rol té réndésishém ka edhe
procesi 1 pérkthimit. Poezia e pérkthyer €shté identifikuar pér funksionin e saj né
promovimin e poezisé shqipe né gadishullin ballkanik dhe né Europé, né térési.
N¢é kéte hapésir€, poezia shqipe e Kosovés, gjeti lexuesin europian sikur ¢do vepér
tjetér poetike e pérkthyer n€ gjuhét europiane. Pérkthimi i poezis€ shqipe né€ gjuhét

europiane, né€ veganti atyre t€ viteve 90 i ngjané pérpjekjeve pér t€ krijuar paqe
pérmes artit letrar me gé€llim t€ kapércimit t€ ngjarjeve té erréta politike g€ shé-
nonin kohén. N¢é kété fushé, dy gendrat europiane, Sofja dhe Bukureshti, jané té
njohura pér numrin mé t& madh té pérkthimeve té veprés s€¢ autoréve kosovaré né
gjuhén bullgare dhe rumune. Pérkthimet né gjuhén bullgare jané béré t€ mundshme
pér motive té ndryshme: pér t’i ndihmuar studentét q€ té zhvillojné shkathtésité e
pérkthimit, pér té pasuruar bibliotekén e Universitetit “Shén Klimenti i Ohrit”, ku
né kuadér t€ studimeve ballkanike letérsia shqipe &shté 1éndé e veganté né€ kuadér
té shkencés letrare krahasuese ballkanike g€ ofron ky universitet ku letérsia shqipe
studiohet krahas gjuhéve dhe letérsive t€ vendeve ballkanike dhe europiane. Bazuar
né njé intervisté t€ realizuar me albanologen Rusana Bejleri, né gjuhén bullgare,
deri tani jan€ pérkthyer mbi 50 autoré shqiptaré pérfshiré edhe poetét e viteve 90,
té shek.XX. (Hasani Pllana 2019: 42). Né Rumani, jané motive tjera ato qé e béné té
njohur letérsiné shqipe pér lexuesin rumun. Ardian Kygyku, profesor dhe pérkthyes
1 njohur 1 letérsis€ shqipe né Bukuresht, kété gendér e vé mbi t€ gjitha gendrat tjera
europiane, duke vlerésuar se asnjé hapésiré€ tjetér nuk ka gené€ kaq e mbaré€ pér kul-
turén dhe historiné shqiptare sa ajo rumune. Kycyku kujton rilindasit shqiptaré qé
botuan sé€ pari né Rumani, si Naimi, Lasgushi, Mitrushi, Asdreni e t€ tjeré, pra, gati
njé letérsi shqiptare mé vete, nj€ lloj ishulli, nga 1 cili del nj€ kontinent, jo anasjel-
Itas, thoté ai (Hasani Pllana 2019: 213). Poezia pérfagésuse e Kosovés, qé 1 pérket
viteve "90-'99 né gjuhén bullgare €shté e pérfagésuar népérmjet disa poezive té
veprés Melankolia (1999) té poetit Sabri Hamiti dhe disa poezi q€ i pérkasin viteve
1998-1999 té€ poetit Sali Bashota, t€ publikuara mé voné né pérmbledhjen poetike
Bukuri e Némur (2006).

Poezia e burgut, si kategori e pérgjithshme, n€ kontekstin letrar tashmé vleré-
sohet si njé prurje g€ sjell novinitete letrare pérmés shprehjeve, tematikave dhe fi-
gurave unike qé pasurojné térésin€ e koncepteve poetike pas Luftés sé Dyté Bo-
térore (Gjoka 2007: 221). Si fenomen letrar, por me kontekst t& ndryshém politik
e letrar, poezia e burgut €shté e njohur né letérsiné shqipe si né Kosové ashtu edhe
né€ Shqipéri. Kjo kategori poezish, mund té€ konsiderohet si nj€ platformé q€ mbahet
fshehur pér t€ sjell nj€ prové té gjallé té torturés njerézore né burgjet e tmerrshme té
dy gendrave mé t€ médha t€ letérsisé€ shqipe. Poezia e kétij lloji pér dekada radhazi
u ndalua té komunikoj me audiencén deri né dekadat e fundit t€ shek. XX. Studiuesi
i njohur i leté€ris€ shqipe, Akademik Sabri Hamiti, dekadén e fundit t& shekullit XX.
e sheh si njé pérpjekje qé né letérsin€ shqipe té béhet rigjetja dhe kthimi i autoréve té
ndaluar g€ krijonin pa pasur asnjé mundési komunikimi me lexuesin, duke tejkaluar
mundimin e madh kur autorit i mungon komunikimi me publikun. Hamiti, vleréson
se shfaqja me vonesé e autoréve té ndaluar prish skemén e letérsis€ shqipe térésisht.
Autorét e till€ sipas Hamitit jan€: Camayj, Pipa, Terbeshina, Xhaferi dhe Zorba (Ha-
miti 2005: 228). Mé specifikisht, né Kosové, publikimi i paré i njohur i poezive té
shkrura nga té burgosurit poltiké i pérket vitit 1991, kur shté€pia botuese Zéri, publi-
koi antologjin€ e quajtur Libri i Lirisé. Prej asaj kohe, publikimet né kété fushé nuk

pushuan, megjithaté procesi ende vlerésohet problematik pér faktin se njé pjesé e
teksteve kan€ mbetur né versionin e doréshkrimit. Pérve¢ mospublikimit, problema-
tike pér kété kategori poetike mbetet edhe ¢éshtja e emértimit, kategorizimit, vléré-
simit dhe pérfshirjes s€ letérsisé sé burgut né historin€ e letérsis€ shqipe (Kosoumi
2006: 1). N¢ rrafshin strukturor, si vegori t€ pérbashkéta pérmendim vargun e lirv,
shuméllojshméring e strofés, mungesén e rimés dhe praniné e ritmit, figurativisht t&
arriré pérmes disa figurave t€ fjaléve dhe figurave t€ shqiptimit poetik.

Pérfundime

Dekada e fundit e shekullit XX. dukshém béné diferencén e diskursit poetik
me dekadat paraprake, kur figurohej jeta personale e emocionale e poetéve, derisa
né mbyllje t€ shekullt, diskursi poetik gjithnjé e mé shumé figuron jetén kolektive,
socio-politike t€ shoqérisé kosovare. Kéto ndryshime jané t€ dukshme te autorét e
brezit t€ formuar, t€ cilét veprat e para poetike botuan né fillim t& viteve "60-'70 dhe
né€ ményré sistematike vazhduan me krijimet letrare deri né fund t€ shekullit XX.
Poetét e kétij brezi, n€ krijimtariné poetike q€ shénon kété dekadé, ruajtén formén
tashmé t€ kultivuar, té liré, né€ aspektin e vargut, strofés dhe rimes, por ndryshuan né
aspektin tematik duke shkurar poezi me elemente politike e historike, duke e véné
vargun né funksion té interesave kombétare dhe kundérshtimit t€ bindjeve politike
té nj€ regjimi monist, totalitar dhe autoritarist t€ konfederatés s€ ish Jugosllavisé,
té shprehur né poezi pérmes njé gjuhe t€ dendur simbolike. Brezi i poetéve té rin-
j&, ndonése sjell njé gjuhé poetike rreth pérjetimeve emocionale, nuk pérjashton
ndikimet g€ vijn€ nga rrethanat e jashtme q€ shfagen sikur reagime ndaj dhimbjes.
N¢ rrafshin tematik, brezi i ri, hap rrugé pér trajtimin e fenomeneve té reja, ndérsa
né rrafshin stilistik, vecohet pér dendési figurative, duke e béré poeziné véshtiré té
kuptueshéme pér faktin e ri-pérdorimit t€ dendur t€ fjaléve t€ zakonshme me géllim
té shprehjes s€ kuptimeve té reja. Poetét emigranté, gjaté késaj dekade, pérpigeshin
té ruanin lidhjen kulturore me vendlindjen duke publikuar veprén poetike né Koso-
vé si pérpjekje pér t'u identifikuar me vendin e origjinés né aspektin kulturor dhe
atdhetar. Poezia e shkruar n€ burgje, pérgjaté viteve paraprake, totalisht e panjohur
pér lexuesin e Kosovés, filloi t€ sheh sheh dritén e botimit dhe té béhet e njohur pér
lexuesin vetém né fillim t€ viteve '90. Kjo vepér poetike, trajtohet si botim i viteve
90, duke theksuar se €shté produkt qé i pérket viteve 70-'80. Si vleré t& shtuar
gjaté késaj dekade e shohim interesimin e huaj pér pérkthimin e veprés poetike té
dekadés né fjalé né gjuhé t€ ndryshme botérore. Kontribues t€ ¢muar, né kété pro-
ces konsiderohen miqté e gjuhés dhe letérsisé shqipe q€ né vazhdimési promovuan
gjuhén dhe letérsiné shqipe para lexuesit botéror. Vepra poetike e autoreve té reja,
shénohet si njé fenomen q¢ shfaget me fillimin e dekad€s. Deri pas Luftés sé Dyté
Botérore, femra kosovare ishte pjesé e letérsis€ shqipe si personazh i ¢muar i saj,
ndérkaq né rolin krijues t€ poetés, n€ raste t€ rralla. Shikuar nga perspektiva gjino-
re, fillimi 1 veteve 90, ndryshon pérgjithmoné statusin e saj n€ letérsin€ shqipe té
Kosovés. Q€ né publikimet e para, me ndjeshmériné femérore, poetet e reja prekin
tematika q€ pérfshijné ¢éshtjet gjinore, shqetésimet subjektive té gruas né raport

me t€ tjerét dhe satusin e saj né shoqéri duke krijuar njé kauzé té re qé n€ forma té
ndryshme vazhdon edhe sot. Si vleré t€ shtuar e shohim interesimin e albanologéve
dhe pérkthyesve europian pér promovimin e poezisé€ shqipe té njé dekade sensitive
dhe sfiduese pér poetét kosoavaré. Botimet poetike té€ poeteve €shté njé fenomen i ri
sepse figura e gruas si autore shfaget shumé voné né historin€ e letérsisé shqiptare
té botuar né Kosové, pérkundér faktit se “gruaja” ishte e lidhur fort me ngjarje té
ndryshme historike dhe shoqgérore né té kaluarén (Hasani Pllana: 2018). N¢é fund,
poezia e dekadés s€ fundit t& shekullit XX, sado qé vlerésohet si poezi shpirtérore,
mbetet e lidhur pér ndryshimet politike t€ kohés.

